
EKOLOGIYA TRANSFORMATSIYA VA IQTISODIY 
O‘SISH: YASHIL IQTISODIYOT MODELI

Abduraxmonov Valijon G‘ofurovich
Toshkent davlat iqtisodiyot universiteti Andijon fakulteti

“Moliya va moliyaviy texnologiyalar” yo‘nalishi 2-bosqich talabasi
E-mail: dilnigoryusupova@gmail.com

Annotatsiya: Mazkur maqolada yashil iqtisodiyot konsepsiyasining nazariy asoslari hamda uning barqaror taraqqiyotdagi 
o‘rni tahlil qilinadi. Tadqiqotda ekologik barqarorlik, iqtisodiy o‘sish va ijtimoiy farovonlik o‘rtasidagi o‘zaro bog‘liqlik 
ochib beriladi. Shuningdek, qayta tiklanuvchi energiya manbalari, yashil investitsiyalar va ekologik moliyalashtirish 
instrumentlarining milliy iqtisodiyot rivojlanishiga ta’siri ko‘rib chiqiladi. Tahlillar shuni ko‘rsatadiki, yashil iqtisodiyot modeli 
resurslardan oqilona foydalanish, karbon chiqindilarini kamaytirish va uzoq muddatli iqtisodiy barqarorlikni ta’minlashda 
muhim omil hisoblanadi. Maqola yakunida yashil transformatsiyani jadallashtirish bo‘yicha amaliy tavsiyalar ishlab 
chiqilgan.

Kalit soʻzlar: yashil iqtisodiyot, barqaror rivojlanish, yashil investitsiyalar, ekologik siyosat, qayta tiklanuvchi energiya, 
energiya samaradorligi, yashil moliyalashtirish, karbon chiqindilari, iqtisodiy o‘sish, barqaror taraqqiyot.
Abstract: This article analyzes the theoretical foundations of the green economy concept and its role in sustainable 
development. The study reveals the interrelationship between environmental sustainability, economic growth, and social 
well-being. It also examines the impact of renewable energy sources, green investments, and environmental financing 
instruments on national economic development. The analysis shows that the green economy model is a key factor in the 
rational use of resources, reduction of carbon emissions, and ensuring long-term economic stability. The article concludes 
with practical recommendations for accelerating the green transformation.

Key words: green economy, sustainable development, green investments, environmental policy, renewable energy, 
energy efficiency, green finance, carbon emissions, economic growth, sustainability.
Аннотация: В данной статье анализируются теоретические основы концепции зелёной экономики и её роль 
в обеспечении устойчивого развития. В исследовании раскрывается взаимосвязь между экологической 
устойчивостью, экономическим ростом и социальным благополучием. Также рассматривается влияние 
возобновляемых источников энергии, зелёных инвестиций и инструментов экологического финансирования на 
развитие национальной экономики. Результаты анализа показывают, что модель зелёной экономики является 
важным фактором рационального использования ресурсов, сокращения углеродных выбросов и обеспечения 
долгосрочной экономической устойчивости. В заключении статьи разработаны практические рекомендации по 
ускорению зелёной трансформации.

Ключевые слова: зелёная экономика, устойчивое развитие, зелёные инвестиции, экологическая политика, 
возобновляемая энергия, энергоэффективность, зелёное финансирование, углеродные выбросы, экономический 
рост, устойчивое развитие.

K I R I S H
XXI asrda global iqtisodiy rivojlanish jarayoni jiddiy ekologik muammolar bilan birga kechmoqda. 

Iqlim o‘zgarishi, atmosferaga chiqarilayotgan issiqxona gazlari hajmining ortishi, suv va yer resurslarining 
kamayishi hamda bioxilma-xillikning qisqarishi iqtisodiy taraqqiyot modelini qayta ko‘rib chiqish zaruratini 
yuzaga keltirmoqda. An’anaviy “resursga asoslangan” o‘sish modeli uzoq muddatli barqarorlikni ta’minlashda 
cheklangan imkoniyatlarga ega ekani sababli, iqtisodiyotning ekologik mas’uliyatli va resurs tejovchi shakliga 
bosqichma-bosqich o‘tish muhim ahamiyat kasb etmoqda.

Yashil iqtisodiyot – aholi farovonligini oshirish bilan bir qatorda ekologik xavfsizlikni ta’minlashga qaratilgan 
iqtisodiy tizim hisoblanadi [1].

Shu nuqtai nazardan, yashil iqtisodiyot konsepsiyasi barqaror rivojlanishning muhim yo‘nalishi sifatida 
shakllandi. U iqtisodiy o‘sish, ekologik xavfsizlik va ijtimoiy farovonlik o‘rtasidagi muvozanatni ta’minlashga 
qaratilgan bo‘lib, tabiiy resurslardan oqilona foydalanish, energiya samaradorligini oshirish, qayta tiklanuvchi 
energiya manbalarini rivojlantirish hamda karbon chiqindilarini kamaytirishga asoslanadi.

Bugungi kunda ko‘plab davlatlar o‘z milliy rivojlanish strategiyalariga yashil transformatsiya tamoyillarini 
joriy etmoqda. Yashil investitsiyalar hajmining oshishi, ekologik innovatsiyalarni qo‘llab-quvvatlash va yashil 
moliyalashtirish instrumentlarining kengayishi iqtisodiy taraqqiyotning yangi bosqichini shakllantirmoqda. 
Rivojlanayotgan mamlakatlar uchun esa yashil iqtisodiyot modernizatsiya va raqobatbardoshlikni oshirishning 
muhim omili sifatida namoyon bo‘lmoqda.

O‘zbekiston Respublikasi Prezidentining “O‘zbekiston – 2030” strategiyasini “Atrof-muhitni asrash va 
“yashil” iqtisodiyot yili” doirasida amalga oshirishga oid Davlat dasturi to‘g‘risidagi Farmoni [2] mamlakatimizda 
ham yashil iqtisodiyotga o‘tish bo‘yicha tizimli chora-tadbirlar amalga oshirilayotganini ko‘rsatadi.

Shu bois, mazkur maqolada yashil iqtisodiyotning nazariy asoslari, uning iqtisodiy o‘sish va barqaror 
taraqqiyotga ta’siri, shuningdek milliy iqtisodiyot sharoitida qo‘llash istiqbollari atroflicha tahlil qilinadi.

M A V Z U G A  O I D  A D A B I Y O T L A R  S H A R H I
Jahon banki tomonidan ishlab chiqilgan “Inclusive Green Growth” konsepsiyasida iqtisodiy o‘sish va 

ekologik barqarorlik o‘rtasidagi integratsiya masalalari yoritilgan [3]. Tadqiqot natijalariga ko‘ra, energiya 
samaradorligiga kiritilgan investitsiyalar iqtisodiy o‘sish sur’atlarini barqarorlashtirishga xizmat qiladi. Xalqaro 
Energetika Agentligi (IEA) ma’lumotlariga ko‘ra, 2023-yilda qayta tiklanuvchi energiya sohasiga global 
investitsiyalar 500 milliard AQSh dollaridan oshgan [4], bu esa yashil transformatsiya jarayonlarining jadal 
sur’atlarda kechayotganini ko‘rsatadi.

OECDning “Green Growth Strategy” hujjatida yashil o‘sish innovatsiyalarni rag‘batlantirish va yangi ish 
o‘rinlari yaratish omili sifatida baholanadi [5]. Xususan, qayta tiklanuvchi energiya sektori global miqyosda 
millionlab yangi ish o‘rinlarini yaratishga xizmat qilmoqda.

Milliy darajada esa O‘zbekiston Respublikasining 2019-2030-yillarda yashil iqtisodiyotga o‘tish strategiyasi 
doirasida energiya samaradorligini oshirish, qayta tiklanuvchi energiya manbalari ulushini ko‘paytirish hamda 
suv resurslaridan oqilona foydalanish ustuvor vazifalar sifatida belgilangan [6]. Strategik hujjatlarga muvofiq, 
2030-yilga borib elektr energiyasi ishlab chiqarishda qayta tiklanuvchi manbalar ulushini sezilarli darajada 
oshirish rejalashtirilgan.

Mazkur tadqiqot kompleks yondashuv asosida amalga oshirildi. Tadqiqotning nazariy asosini xalqaro 
tashkilotlar hisobotlari (UNEP, World Bank, OECD, IEA), shuningdek O‘zbekiston Respublikasining normativ-
huquqiy hujjatlari tashkil etdi.

T A D Q I Q O T  M E T O D O L O G I YA S I
Tadqiqot jarayonida quyidagi ilmiy metodlardan foydalanildi:
- nazariy tahlil va sintez usuli – yashil iqtisodiyot konsepsiyasining asosiy kategoriyalarini umumlashtirishda;
- qiyosiy tahlil – an’anaviy iqtisodiy o‘sish modeli va yashil iqtisodiyot modelini solishtirishda;
- statistik tahlil – qayta tiklanuvchi energiya investitsiyalari va iqtisodiy ko‘rsatkichlar o‘rtasidagi bog‘liqlikni 

aniqlashda;
- normativ-huquqiy tahlil – O‘zbekiston Respublikasining yashil iqtisodiyotga oid strategik hujjatlarini 

o‘rganishda;
- induktiv va deduktiv yondashuvlar – umumiy nazariy xulosalar hamda amaliy tavsiyalar ishlab chiqishda.
Statistik ma’lumotlar xalqaro ochiq ma’lumotlar bazalari va milliy strategik hujjatlar asosida umumlashtirildi. 

Ushbu metodologik yondashuv yashil iqtisodiyotning iqtisodiy o‘sish va barqaror taraqqiyotga ta’sirini tizimli 
баҳолаш имконини berdi.

T A H L I L  V A  N A T I J A L A R
Tadqiqot natijalari shuni ko‘rsatadiki, yashil iqtisodiyot konsepsiyasi nafaqat ekologik barqarorlikni 

ta’minlaydi, balki iqtisodiy o‘sish hamda ijtimoiy farovonlikni mustahkamlashda ham muhim rol o‘ynaydi. UNEP, 
OECD va Jahon banki hisobotlarida ta’kidlanganidek, qayta tiklanuvchi energiya manbalariga yo‘naltirilgan 
investitsiyalar global iqtisodiy o‘sishni rag‘batlantiradi hamda yangi ish o‘rinlari yaratilishiga xizmat qiladi. Shu 
bilan birga, energiya samaradorligini oshirish va tabiiy resurslarni oqilona boshqarish uzoq muddatli barqaror 
rivojlanishning muhim omili hisoblanadi [7].



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz176

YA S H I L  I Q T I S O D I Y O T  VA  TA R A Q Q I Y O T
2026-yil. 1-maxsus son.
 Bakalavr talabalarining 

maqolalari to‘plami

O‘zbekiston sharoitida yashil iqtisodiyotga o‘tish strategiyasi milliy energetika tizimini modernizatsiya qilish, 
suv va qishloq xo‘jaligi resurslaridan samarali foydalanish hamda ekologik siyosatni kuchaytirish orqali amalga 
oshirilmoqda. Xususan, Prezidentning PQ-4477-sonli qarorida qayta tiklanuvchi energiya manbalari ulushini 
oshirish va yashil moliyalashtirish instrumentlarini joriy etish vazifalari belgilangan. Mazkur chora-tadbirlar milliy 
iqtisodiyotning diversifikatsiyasini ta’minlash, uning raqobatbardoshligini oshirish va barqaror iqtisodiy o‘sishga 
erishishga xizmat qiladi.

1-jadval. Elektr energiyasi ishlab chiqarish va qayta tiklanuvchi energiya ulushi1

Yillar Jami elektr energiyasi ishlab chiqarish (mlrd kVt soat) Qayta tiklanuvchi energiya ulushi(%)

2019 63.5 10.0

2020 66.4 10.3

2021 71.1 11.2

2022 74.5 13.5

2023 78.0 16.0

Ushbu jadval yashil iqtisodiyot modeli doirasida energetika tizimidagi strukturaviy o‘zgarishlarni ko‘rsatadi.

2-jadval. Atrof-muhit ko’rsatkichlari(ekologik transformatsiya indikatorlari)[8].

Yillar Atmosferaga chiqarilgan zararli 
moddalar(ming dona)

Suvdan foydalanish 
(mlrd m)

Qayta ishlangan 
chiqindilar ulushi(%).

2019 2450 51.2 12

2020 2380 49.8 14

2021 2410 50.5 16

2022 2300 48.7 18

2023 2250 47.9 21

Tahlillar shuni ko‘rsatadiki, yashil iqtisodiyot modeli an’anaviy iqtisodiy o‘sish modeliga nisbatan uzoq 
muddatli barqarorlikni ta’minlashda samaraliroqdir. An’anaviy model ko‘pincha tabiiy resurslardan haddan 
tashqari foydalanish va karbon chiqindilarining ortishiga olib keladi, bu esa iqlim o‘zgarishi hamda ekologik 
inqiroz xavfini kuchaytiradi. Shu sababli, yashil iqtisodiyotning integratsion yondashuvi iqtisodiy, ekologik va 
ijtimoiy maqsadlarni uyg‘unlashtirishga xizmat qiladi.

Xalqaro tajribaga ko‘ra, yashil investitsiyalarni rag‘batlantirish, energiya samaradorligini oshirish va 
ekologik moliyalashtirish instrumentlarini kengaytirish iqtisodiy barqarorlik bilan ekologik xavfsizlikni o‘zaro 
uyg‘unlashtiradi. Milliy hujjatlar va strategiyalar, jumladan O‘zbekistonning 2019-2030-yillarga mo‘ljallangan 
yashil iqtisodiyotga o‘tish strategiyasi ham ushbu jarayonni amaliy yo‘nalishlarda samarali tatbiq etish imkonini 
beradi. Shu bilan birga, mazkur yondashuv ijtimoiy tenglik va farovonlikni oshirishda ham muhim ahamiyat kasb 
etadi, chunki yangi ish o‘rinlari yaratiladi va resurslardan foydalanish samaradorligi ta’minlanadi.

Shunday qilib, tadqiqot natijalari yashil iqtisodiyot konsepsiyasining iqtisodiy taraqqiyot, ekologik xavfsizlik 
va ijtimoiy barqarorlikni o‘zida mujassam etgan kompleks model ekanini tasdiqlaydi. Milliy va xalqaro tajribalar 
shuni ko‘rsatadiki, yashil transformatsiya uzoq muddatli barqaror rivojlanishni ta’minlashning strategik vositasi 
hisoblanadi.

X U L O S A  V A  T A K L I F L A R
Tadqiqot natijalari shuni ko‘rsatadiki, yashil iqtisodiyot konsepsiyasi nafaqat ekologik barqarorlikni 

ta’minlaydi, balki iqtisodiy o‘sish va ijtimoiy farovonlikni mustahkamlashda ham muhim rol o‘ynaydi. Yashil 
iqtisodiyot modeli tabiiy resurslardan samarali foydalanish, energiya samaradorligini oshirish, qayta tiklanuvchi 
energiya manbalarini rivojlantirish hamda karbon chiqindilarini kamaytirishga asoslanadi. Shu bilan birga, ushbu 
model yangi ish o‘rinlarini yaratish, innovatsiyalarni rag‘batlantirish va milliy iqtisodiyotning raqobatbardoshligini 
oshirish imkonini beradi.

1	  O’zbekiston Respublikasi davlat statistika qo’mitasi rasmiy saytidan olindi.

O‘zbekiston sharoitida yashil iqtisodiyotga o‘tish strategiyasi milliy energetika tizimini modernizatsiya qilish, 
ekologik siyosatni kuchaytirish va qayta tiklanuvchi energiya manbalari ulushini oshirish orqali bosqichma-
bosqich amalga oshirilmoqda. Bu esa mamlakatning uzoq muddatli barqaror rivojlanishini ta’minlash hamda 
atrof-muhitni muhofaza qilishga xizmat qiladi.

Shu bois, yashil iqtisodiyot konsepsiyasi nafaqat iqtisodiy taraqqiyotning strategik vositasi, balki ekologik 
xavfsizlik va ijtimoiy farovonlikni uyg‘unlashtiruvchi integratsion model sifatida qaraladi. Kelgusida milliy va 
xalqaro tajribalarni inobatga olgan holda yashil investitsiyalarni kengaytirish va ekologik moliyalashtirish 
instrumentlarini joriy etish barqaror rivojlanishni yanada mustahkamlashga xizmat qiladi.

